
Demokratia hevur fingið 
nýggja forkvinnu. 

Ingun Eidesgaard, sum 
hevur verið forkvinna, hevur 
boðað frá, at hon hevði ikki 
hug at halda fram í nevnd­
ini. Hon umboðaði javnaðar­
flokkin í nevndini og tí gav 
flokkurin øllum økisfeløgun­
um høvi at skjóta ein nýggj­
an nevndarlim upp. 

Men tað var bara Eyst­
uroyar Javnaðarfelag, sum 
gjørdi vart við seg, og tey 
skutu upp at velja Siggu 
Ólavdóttir Joensen í nevnd­
ina í demokratia.

Tað hevur floksleiðslan í 
Javnaðarflokkinum nú tikið 
til  eftirtektar og sostatt er 
Sigga Ólavdóttir Joensen nú 
forkvinna í Demokratia.

Annars er nevndin í 
Demokratia, hendan:

Sigga Óladóttir Joensen, 
forkvinna, Javnaðarflokkurin

Tórbjørn Jacobsen, næst­
formaður, Tjóðveldi

Ruth Johannesen, Fólka­
flokkurin

Teitur Vágadal, Sjálv­
stýrisflokkurin

Karin Lamhauge, Mið­
flokkurin

Maud Poulsen, Sam­
bandsflokkurin

Hans Anfinnson Norð­
foss, Framsókn

Annika Sølvará, Kvinnu­

felagasamskipan Føroya
Guðrið Joensen, Javn­

støðunevndin
Pauli T. Petersen, Føroya 

Kommunufelag
Signhild Vilhelmsdóttir 

Johannesen, Kommunusam­
skipan Føroya

Bjørg Jacobsen er skrivari
Demokratia er ein nevnd, 

ið er sett fyri at økja um 
kvinnuleiklutin í politikki.

Sigga forkvinna í Demokratia

Jarðskjálvti
32 deyð og meira 
enn 600 skadd

Petur Skeel:
Boðar frá 
nógvum vindi

Á flog til Bieber

56 rennarar vóru við í 
seinasta kirkjurenning 
hjá Bragdinum í hesum 
umfari. Byrjað var við 
kirkjuna í Fuglafirði, 
runnið varð eftir gamla 
Leirvíksvegnum, fram­
við kirkjuni í Leirvík og 
gjøgnum undirsjóvar­
tunnilin, áðrenn komið 
varð á mál við Christians­
kirkjuna. Onkur mátti 
hvíla seg við húkin.

Upp í fleiri flogfør av før­
oyskum tannáringum vóru 
leygarkvøldið á konsert við 
Justin Bieber í Parkini í 
Keypmannahavn.

Nógvir av fjepparunum 
hjá ungu heimsstjørnini 
eru undir 18 ár, og tí máttu 
eisini nógv foreldur við á 
konsert. 

Einki alment tal finst 
yvir føroyingarnar, ið tóku 
túrin at lurta eftir Bieber, 
men helst vóru teir fleiri 
hundrað.

Ummælini av konsertini 
hava annars verið so sum 
so. Spíski ummælarin hjá 
Ekstra Blaðnum, Thomas 
Treo, skýrdi Bieber at vera 
ein ”ynkelig tøsedreng”, 
sum ikki hevði nógv at 
bjóða uppá, og eisini ljóðið 

í Parkini fekk av grovfílini.
Men tað eru fjeppararnir 

helst líkaglað við. Fólk 
lógu í dagar uttan fyri 
Parkina fyri at fáa bestu 

plássini fremst við pallin, 
og Keypmannahavn var 
leygardagin í sonnum 
Bieber-hýri.

Konsertin við Justin Bie­

ber varð útseld eftir bara 
fáum tímum, og 45.000 fólk 
hoyrdu heimsstjørnuna 
framføra í Parkini leygar­
kvøldið.

Ærnar í rættini í  
Gassadali í Vestmanna 
eta seg feitar, nú 
lembingin stendur fyri 
framman.

Renn 
í kirkju


